ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ` ՆԱԽԱԳԻԾ) ԸՆԴՈՒՆՄԱՆ

[bookmark: _GoBack]1. Կարգավորման ենթակա խնդիրը և իրավական ակտի ընդունման անհրաժեշտությունը.
Վերոնշյալ Նախագծի ընդունման անհրաժեշտությունը պայմանավորված է՝
1) ՀՀ հարկային օրենսգրքի 390-րդ հոդվածի համաձայն՝ դրոշմապիտակներով դրոշմավորման ենթակա ապրանքները մինչև ՀՀ կառավարության 06.02.2025թ. N 125-Ն որոշմամբ սահմանված ժամկետի ավարտը դրոշմապիտակներով դրոշմավորում իրականացնելու համար անհրաժեշտ քանակության` 315.0 մլն հատ դրոշմապիտակների ձեռքբերմամբ,
2) ՀՀ պետական եկամուտների կոմիտեի (այսուհետ` Կոմիտե) կողմից իրականացվող ՀՀ տնտեսական դաշտում հնարավոր ստվերային երևույթների առաջացմանը նպաստող պայմանների և պատճառների բացահայտման նպատակով իրականացվող գործողությունների համար տեսանկարահանման համակարգի անհրաժեշտ սարքավորումների ձեռքբերմամբ,
3) Կոմիտեի կարիքների համար մի շարք գնման առարկաների գծով նախատեսված ծախսերի կրճատմամբ:
2. Ընթացիկ իրավիճակը.
1) ՀՀ կառավարության 06.02.2025թ. N 125-Ն որոշմամբ հաստատվել է Հայաստանի Հանրապետությունում նույնականացման միջոցներով դրոշմավորման ենթակա մի շարք ապրանքների ցանկը և դրոշմավորման ներդրման ժամկետները։
Ներկայումս Կոմիտեում առկա չէ բավարար քանակության դրոշմապիտակներ, որպեսզի ապահովվի ՀՀ հարկային օրենսգրքի 390-րդ հոդվածի համաձայն՝ դրոշմապիտակներով դրոշմավորման ենթակա ապրանքների դրոշմավորման բնականոն գործընթացն և վերջինիս իրականացման նպատակով անհրաժեշտություն է առաջացել 2025թ. ընթացքում ձեռք բերել 315.0 մլն հատ դրոշմապիտակներ՝ շուրջ 1,190.7 մլն դրամի չափով:
2) Կոմիտեի խնդիրներից է ՀՀ տնտեսական դաշտում հնարավոր ստվերային երևույթների առաջացմանը նպաստող պայմանների և պատճառների բացահայտումը, ինչպես նաև թաքցված հարկման բազաների, հարկային այլ իրավախախտումների կանխումը, խափանումը և բացահայտումը։ Նշված խնդիրների լուծման նպատակով իրականացվում են ՕՀ միջոցառումներ (օրինակ՝ արտաքին դիտում)՝ «Օպերատիվ-հետախուզական գործունեության մասին» ՀՀ օրենքին համապատասխան։ 
Նման միջոցառումների ընթացքում տեխնիկական միջոցների կիրառումը շատ կարևոր է, քանի որ դրանք ապահովում են տվյալ գործընթացի արդյունավետությունը, անվտանգությունը, որակը, տվյալների ստացման ճշգրտությունը և այլն։ 
Վերոգրյալով պայմանավորված Նախագծով առաջարկվում է ձեռք բերել տեսանկարահանման համակարգի համար անհրաժեշտ սարքավորումներ՝ շուրջ 4.4 մլն դրամ:
3) Փոստային ծառայությունների գծով 10.0 մլն դրամ ծախսերի նվազեցումը պայմանավորված է էլեկտրոնային փոստի ծավալների մեծացմամբ, տարածքների վարձակալության գծով 5.0 մլն դրամի նվազեցումը` Սիսիան քաղաքում վարձակալված տարածքի պահանջի վերացմամբ, շենքերի պահպանման ծառայությունների գծով 20.0 մլն դրամի նվազեցումը` գնման գործընթացի արդյունքով, շենքերի մաքրման ծառայությունների գծով 100.0 մլն դրամը` մաքրման տարածքների կրճատմամբ, իսկ վերելակների գծով 20.0 մլն դրամը` Կոմիտեի ներկայումս ավելի առաջնահերթ խնդիրների լուծման նպատակով:
3. Կարգավորման նպատակը.
Նախագծով առաջարկվում է Կոմիտեի միջոցների հաշվին կատարել ներքին վերաբաշխում, որից` 4.4 մլն դրամը վարչական սարքավորումների, իսկ 150.6 մլն դրամը դրոշմապիտակների ձեռքբերմանը: Միաժամանակ, դրոշմապիտակների ձեռքբերման նպատակով առաջարկվում է ՀՀ 2025 թվականի պետական բյուջեով նախատեսված ՀՀ կառավարության պահուստային ֆոնդից Կոմիտեին հատկացնել շուրջ 1,040.1 մլն դրամ:
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
4. Ակնկալվող արդյունքը.
Կոմիտեի բնականոն գործունեության ապահովում, առաջնահերթ խնդիրների լուծում,  հարկային հսկողության շրջանակներում ՀՀ հարկային օրենսգրքի 390-րդ հոդվածի համաձայն՝ դրոշմապիտակներով դրոշմավորման ենթակա ապրանքների դրոշմավորման իրականացում, 2025 թվականին հատկացված գումարների նվազեցման արդյունքում ՀՀ պետական բյուջեի ծախսային ուղղությունների առավել արդյունավետ օգտագործում և այլն։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ։
ՀՀ կառավարության որոշման նախագծի ընդունումը բխում է ՀՀ կառավարության 2019 թվականի դեկտեմբերի 12-ի N 1830-Լ որոշման Հավելված N 1-ով հաստատված Հայաստանի Հանրապետության պետական եկամուտների կոմիտեի զարգացման և վարչարարության բարելավման ռազմավարության «2․ Վարչարարության արդյունավետության բարձրացում, եկամուտների ավելացում, ստվերի կրճատում» նպատակից։
6. Նախագծի մշակման գործընթացում ներգրավված ինստիտուտները և անձինք։ 
ՀՀ պետական եկամուտների կոմիտե։

